Nytt liv i gamle minne
Tale ved Kulturminnedagens pris 2010
Tvildemoen, Voss-

Kulturminnedagen er dagen da vi sett fokus på kulturarven. Det er ein viktig dag å markere - særleg i ei tid der alt endrar seg så fort. Mange land har etter kvart innsett kor viktig det er å ta vare på kulturarven - og at alle får ta del dette.

Kulturminnedagen er sia 1991 ein årleg europeisk tradisjon i regi av Europarådet. Flagget er såleis ikkje eit EU flagg, men Europarådet sitt. Frankrike, Nederland, Belgia, Skottland og Sverige var blant dei fyrste landa som begynte med ”Opne dører” og gratis adgang – som var slagordet i fyrsten. Ynskjet var at alle skulle få sjå og oppleva kulturminna og kulturarven som eit felleseige. 
Frå 1999 har det vore eit samarbeidsprosjekt for Europarådet og EU. 
Noreg vart med 1993. Nå er det 50 land med i Europarådet . 
Her i landet markerast Kulturminnedagen i år med program på over 100 stader – spreidd over heile landet – frå Tana i nord til Grimstad i sør. 
Styresmaktene i Noreg har valt å gje ein nasjonalkomité ansvaret for arbeidet. Her sit representantar for Riksantikvaren, ABM-utvikling, Norges Museumsforbund og Norges kulturvernforbund.
Det er eit sekretariatet som samordnar arbeidet nasjonalt, dette er lagt til Kulturvernforbundet, paraplyorganisasjonen for alle friviljuge organisasjonar som driv med kulturminnevern. Dei held til i Kulturvernets Hus i Øvre Slottsgate 2B i Oslo.
Arbeidet med Kulturminnedagen er på denne måten eit samarbeid mellom de friviljuge og det offentlege.

Det kulturelle felleseiget
Den enorme friviljuge innsatsen kring kulturminnedagen i Noreg er i seg sjølv veldig interessant - som ein del av det nordiske sosialdemokratiske verdigrunnlaget. 
Andre land i Europa har lagt meir vekt på det offentleg eigarskapet og med offentleg ansvar for arrangement – og har da gjerne valt ut høgstatus kulturminne, knytta til overklassekultur og det vakre, estetiske. 
Her i Noreg har Staten ved oppnemning av ein komité og si finansiering av sekretariatet gjort eit klart verdival: oss legg vekt på eit sekretariat som samordnar arbeidet, - og ikkje som bestemmer kva som skal gjerast og kvar det skal skje.
	Den norske varianten er i stor grad er basert på det friviljuge kulturminnevernet. Denne tradisjonen er ein del av vår kulturarv – og som står sterkt i vårt verdisyn innan kulturminnevern; det er eit felleseige og eit fellesansvar. 

Kulturminnedagen
Ein dag med fokus på kulturminne i heile landet - og er eit svært arrangement med lokale tiltak med fleire tusen involverte og mange tusen besøkande samstundes!! 
	Komiteen velgjer kvart år ut eit tema for å inspirere til å få fram mangfaldet i vår kultuarvmarkering, med både materiell og immateriell kulturarv, faste og lause kulturminne, til sjøs, til fjells, i byar og bygder
Slik får ein kvart år - over heile landet - fokus på ein bestemt del av kulturarven alle arrangementa er ulike, basert på lokale og regionale tilhøve – og ut i frå kva ulike samarbeidskonstellasjonar kvart år vel å legga vekt på. Dei fleste er i samsvar med det nasjonale tema, andre gonger tilpassa noko lokalt – det er fritt.	
	Dette er ein dag med breide samarbeidstiltak med friviljuge organisasjonar, einskilt menneske, kulturkontor, museum og andre institusjonar.
Kor mange dagsverk som går med av ildsjelane kring i lokalsamfunna denne dagen er imponerande, så det er ei omfattande verdiskaping og formidling som skje r på denne dagen over heile landet. 

Kulturminnedagens pris
Kvart år nominerer komiteen 5 arrangement, Kåringa er basert på innsendte program og omtale som blir sendt inn før 15. juni. 
	I 2010 sendte komiteen ut ein invitasjon med tema: ”Nytt liv i gamle minne”. Med dette ynskja vi å oppfordre og invitere til å tenkje litt kring ny bruk av bygg, båtar, gjenstandar, handverk, tradisjonar, kulturminne; både materiell og immateriell kulturarv. 
Ved å fokusere på endringsprosessane som har vore med hus, reiskap, båtar, brygger … vil vi fort sjå at det er kontinuerlege endringar i tillegg til bråe, ikkje berre eit fjernt statisk før, endringar nå og ei statisk framtid. Meir omfattande endringsløp speglar lokal utvikling og lokale tilhøve satt i ein større samanhang og i ei almen utvikling.

Vi fann i hovudsak to ulike tolkingar av tema i år
· Nytt liv i gamle minne med fokus på kunnskapsformidlinga om kva staden har vore brukt til. Der ein i den siste tida prøver å etablere staden som eit kulturminne, ei aktivisering basert på det som var før. Her fins det mange ulike modellar og variantar.
· Nytt liv i gamle minne der det i dag er ein annan bruk enn tidlegare – eit brot i kontinuitet og funksjon, kan hende har det vore mange slike brot i gjennom tida? Dette er Tvildemoen her i Voss eit godt døme på. Ny bruk av hus og anlegg både i innhald og i aktivisering.

Dei som har sendt inn sine program og sine planar for dagen har synt eit stort mangfald i bruk av lokalitetar og innhald. Det syder og koker av herlege program med freistande mat, gode handverksdemonstrasjonar, vasking av klede i bekken, turar i bygater og i båt, involvering av unge og gamle, primærnæring, industri, service, samferdsel, – med stutte historiske tidsperspektiv, og med lange, over tusen år. 
	Nokre har i år og invitert til nytenking som ein del av programmet for Kulturminnedagen, - med idémyldring kring bruk av hus og anlegg. 

Vinnar i 2010
Komiteen fann i år at det programmet som var optimalt i høve årets tema var Vestnorsk kulturakademi i samarbeid med Hordaland Husflidslag m. fl. på Voss og Tvildemoen. Her er eit regionalt kunnskapssenter for kultur og bygdenæring som har vokse fram sidan 1993. 
Her finn vi eit frodig samarbeid mellom offentleg forvaltning, undervisning (høgskule, folkehøgskule og universitet), friviljuge organisasjonar, kunsthandverkarar og andre.
	Programmet inneheld m. a demonstrasjon av grindbygg, omvisingar i militæranlegg med ny bruk, tradisjonskost som blodpannekake og steikte bananar i 7-steins omn, veving, toving, knivmaker, reperbane - husflidsaktivitetar for ungar i tre og tekstil og demonstrasjonar av ulike handverk. 
	Alt dette er med utgangspunkt i dei tre studietema som er ved kulturakademiet: 
1) Byggeskikk, trearbeid og bygningsvern, 
2) 2) mat/kultur/reiseliv og 
3) 3) tekstilkultur.
Komiteen har denne gongen prioritert høgt dykkar fokus på tradisjonsoverføring og handlingsboren kunnskap satt i eit større system. Heile strukturen ein finn her med det breide samarbeidet i aktivisering og nytt liv i gamle minne. 
Her gjer ein lokalhistorisk spisskompetanse likestilt med høgskulespisskompetanse i formidling og aktivisering. Det er og viktig å merke seg dette med dei gode historiene som blir fortalt medan ein står i vaffelkø, høyrer om primstavlaging, står framved veven. Såleis blir gamle minne med inn i framtida og blanda med andre sine minne og vandrar vidare.

Kulturminnedagens pris 2010 går til programmet ”Nytt liv i gamle minner” på Voss arrangert av 
· Vestnorsk Kulturakademi, 
· Voss Husflidslag, 
· Voss bygdekvinnelag, 
· Fortidsminneforeningen, 
· Voss kulturskole, 
· kunsthandverkarar i Magasinet,
· Hordaland Husflidslag
· Norges Husflidslag v/kultur og næringskonsulenten i Hordaland, har hatt ei god hand med i arbeidet

 ”Ein klar vinner”, konkluderte komiteen.
· Programmet syner breide opplæringsaktivitetar – ein føresetnad for at det skal bli nytt liv i kulturminne i framtida. 
· Programmet er variert med solid lokal forankring, 
· har ein kreativ og spanande tilnærming til formidling av kulturminne
· Det er breidde i samarbeidet 
· Det dekker materiell og immateriell kulturarv.
· Kunnskapssenteret ligger i en gammal militærleir – vi er opptatt av gjenbruk i ei tid da mange store bygg blir erstatta av nye – utan at det er plan for kva det gamle skal brukast til.

Til slutt vil eg gjerne koma med ein personleg kommentar
Eg er mektig imponert over det store engasjementet og den varierte tradisjonskunnskapen som fins i lokalsamfunnet som vi har sett her i dag. Særskilt vil eg trekke fram Magasinet med skapande atelierfellesskap som her er integrert i alt tradisjonsarbeidet. Dei gode historiene som kjem fram over arbeidsfellesskapet og kaffibordet er rike og mangfaldige og gjer opplevinga større for alle – både besøkande og dei som held til her meir varig. Dette er ein større verdiskapingsressurs enn mange veit om!


På vegne av Nasjonalkomiteen for Kulturminnedagen

Tvildemoen 12. september 2010
Torveig Dahl
komiteleiar

